
ГОЛОС  САМУРА

 ГЬУЬРМЕТЛУ районэгьлияр! Ингье, чна
мад са йис тарихдиз рекье хтуна ва Цlийи
йис хушвилелди кьадулнава. Чна тарихдиз
рахкурзавай, цlийиз кьабулнавай йисар рай-
ондин зегьметчийрин, республикадин руко-
водстводин ва гьар са касди вичин намус-
дин вилик вахкузвай четин ва жавабдар
имтигьан я.

Куьрелди лугьун хьайитlа, 2023- йис чна
экономикадинни яшайишдин жигьетдай
вилик финалди, агьалийрин дуланажагъдин
шартlар хъсанаруналди, республикадин ру-
ководстводин аферин алаз лишанлу аву-
на.

 

     «Магьарамдхуьруьн район»
МР-дин Администрациядин кьил
             Ф.З. АГЬМЕДОВ.

ЦIийи йисуз районда
Крар вилик физ  хьурай.
Ислягьвилин, дуствилин
Муштулухар гъиз хьурай.

сес           1- январь, 2024- йис.

Чна йисан къене тухванвай
кlвалахрин делилрай аквазвай-
вал, чи район экономикадинни
яшайишдин рекьяй пакагьан
йикъахъ инанмиш яз, йис-йи-
сандавай еришар йигинариз,
нетижаяр хъсанариз виликди
физва. Ида чак са кlусни ар-
хайинвал ва дамах кутазвач.
Вилик акъвазнавай везифайри
чун вири къуватар желб аву-
низ, вири мумкинвилер кардик
кутуниз мажбурзава.

Райондин сергьятар,

кlвалахрин кьадарар, вилик акъ-
вазнавай везифаяр, иллаки агь-
алийрин игьтияжар лап екебур
я. За зи вилик газетдин суварин
нумрада Райадминистрацияди
авур кlвалахдин гьахъ-гьисаб аву-
нин везифа эцигнавачир. Йисан
къене авунвай кlвалахрин кьадар-
ни тlимил туш, вилик акъвазна-
вай месэлайрин кьадарни лап
гзаф я. Абурун гьакъиндай, чун
гележегда гегьеншдиз рахада.
ЦIийи йисан сувар им неинки
хъсан умудрин ва гуьзлемишза-
вай шад хабаррин вахт, гьакI
цIийи крарик кьил кутазвай
легьзени я. Гьавиляй, чна и су-
вар михьи гьиссер ва чIехи уму-
дар аваз къаршиламишни ийиз-
ва. Адавай хъсанвилихъ дегиш-
вилер гуьзлемишзава.

«Магьарамдхуьруьн район»
МР-дин администрацияди вичин
кIвалахда кьилин фикир экономи-
ка вилик финин ериш явашар
тавуниз, муниципальный район-
дин бюджет дурумлувилелди
ацIурун патал карчивилин ва ин-
вестицийрин активвал хкажу-
низ, социальный хиле гьалар

 

хъсанаруниз, райондин агьа-
лийрин яшайиш санлай къулай-
ди авуниз гана. Муниципальный
райондин чкадин самоуправле-
ниедин органрин вири кIвалах
Дагъустан Республикадин Кьи-
ли тайинарай вилик финин эве-
лимжи проектрихъ галаз кьа-
дайвал тешкилна.

Виликамаз кьунвай гьиса-
бунри къалурзавайвал, алатай
йисуз райондин экономикадин
вири хилер бегьерлуди хьана.
Чалай тайинарай планар асул
гьисабдай кьилиз акъудиз
алакьна.

Къуй, 2024- йис вири райо-
нэгьлияр патал агалкьунринди
ва бегьерлу кIвалахринди, шад
хабарринди хьурай. Къуй, куь эр-
зиман мурадар ва умудар кьи-
лиз акъатрай, куь хъсан фики-
рар ва планар уьмуьрдиз кечир-
миш хьурай! Къуй, квехъ мягь-
кем сагъвал, ислягьвал, бах-
тар ва хушбахтвал хьурай!

                        «Магьарамдхуьруьн район»
   муниципальный райондин Администрациядин кьил
                   Фарид Загьидинович АГЬМЕДОВАЗ
ГЬУЬРМЕТЛУ Фарид Загьидинович, за квез, райондин ру-

ководстводиз ва вири районэгьлийриз алукьнавай 2024
лагьай  Цlийи йис рикlин сидкьидай мубаракзава. Эхирим-
жи йисара, Куь регьбервилик кваз, район экономикадинни
яшайишдин вири хилерай инанмишвилелди вилик финал
зун гзаф шад я ва и кардал, районэгьли яз, зани дамахзава.
За квехъ гележегда мадни еке агалкьунар хьун гуьзлемиш-
зава.

                                                       М.А. ВЕЛИМУРАДОВ,
                     РД-дин Халкьдин Собраниедин депутат.

ЦIИЙИ ЙИСАН ТЕБРИК

сес  1- январь,  2024- йис.

2023-йис. Ам куьн патал
гьихьтинди хьана?

  ДУРУМЛУ  ЗЕГЬМЕТДИН  НЕТИЖАЯР
АДЕТ ХЬАНВАЙВАЛ, декабрдин вацра йисан вахтунда кьиле тух-

вай кIвалахдин нетижаяр кьазва. МР- да гужлу хилерикай сад тир
образованиедин хиле кьиле тухванвай кIвалахдин, хьанвай агалкь-
унрин ва цIийи йисуз планламишнавай мярекатрин гьакъиндай чи
корреспондент А.АЙДЕМИРОВА МР- дин образованиедин управ-
лениедин начальник У. АБЕЙДУЛЛАЕВАХЪ галаз гуьруьшмиш хьа-
на ва са шумуд суал гана.

- УЛУБЕГ Муьгьуьдинович,
ингье 2023- йис чавай къакъат-
зава. Чирвилер къачунин рекь-
яй алай кIелунин йис гьихьтин-
ди хьана?

- Сифте нубатда чун, школай-
рин сагьибар ва малимар аялриз
ери авай чирвилер гунал ва и кар
патал къулай шартIар тешкилунин
къайгъурик ква. КIелунрин рекь-
яй агалкьунарни чахъ ава. ИкI,
2022- 2023- кIелунин йисуз 23
аялди къизилдин медалралди
акьалтIарна. Им гьелбетда гьуку-
матдин сад тир экзаменриз хъсан
гьазурвал акунин нетижа я.
ЦIусад предметдай вахкай экза-
менра 28 выпускникди 200-лай
300 агакьдалди баллар къазан-
мишнава. Пуд предметдай  Диа-
на Багьаутдиновади (М.Гьажие-
ван тIварунихъ галай школа) 282
балл, Маина Абдулалиевади
(ЦIийихуьр) 263 балл ва Рамазан
Магьамедова (Ярагъкъазмаяр)
260 балл къазанмишна. КIуьд
лагьай класс акьалтIарайдан
гьакъиндай 49 аялди аттестатар
къачуна, абурукай вад аялди та-
фаватлувилин аттестатар вахчу-
на.

- КIелунрин процесс гужлу
авунин гьакъиндай гьихьтин се-
ренжемар кьабулзава?

- Вад лагьай классрилай баш-
ламишна ГИА- диз гьазурвал
акун, 9- 11- классра кIелзавай
аялри  алаз вахкузвай предметар
хкягъиз куьмекар гун, аялрин
диде- бубайрихъ галаз собрани-
яр тухун ва ГИА- дин нетижайриз
килигна гьар са малимдин жаваб-

дарвал артухарун тагькимарнава.
ГьакIни, бажарагъ авай аялар дуь-
здал акъудунин ва Вирироссиядин
олимпиадайра иштиракун таъми-
нарунин жигьетдайни кьетIен
кIвалах тухузва. И олимпиададин
муниципальный этапда I726 аял-
ди иштиракна, абурукай 282 аял
гъалибчиярни призерар хьана.
ИкI, Амина Абдуселимовади (Хъар-
таскъазмаяр)  иштиракай I3 олим-
пиадада 4 призовой чкаяр кьуна,
абурукай са чка региондин этап-
да. Хадижа Гьажиевади
(КьепIиркъазмаяр) иштиракай I2
олимпиадада I0 призовой чка
къазанмишна. Амина Асланова
(Хожакъазмаяр) I4 олимпиадада
иштиракна I0 призовой чкадиз
лайихлу хьана. Абурукай са чка
региондин этапда ва са чка С.Су-
лейманан тIварунихъ галай район-
дин олимпиадада къазанмишна.
Ибур вири малимдин ва аялдин
дурумлу зегьметдин нетижаяр я.

- Улубег Муьгьуьдинович, ала-
ва образованиедин жигьетдай

квевай вуч лугьуз жеда?
- Райондин образованиедин

хел вилик тухунин карда алава
образованиеди кьетIен роль
къугъвазва. Къенин юкъуз, район-
да кардик квай алава образова-
ниедин идарайра 5 йисалай I8
йис жедалди яш авай 92,4I про-
цент аялри гьазурвал къачузва.
«Магьарамдхуьруьн район» МР-
дин кьил Фарид Агьмедовани,
районда спорт вилик тухунин, акь-
алтзавай несилдин фикир сагъ-
лам уьмуьрдал желб авунин, па-
тариз акъажунриз физвай спорт-
сменриз къуват гунин месэлайриз
кьетIен фикир гузва. 2022-2023-
кIелунрин йисуз алава образова-
ниедин малимри «Дагъустан рес-
публикадин алава образование-
дин навигатор» система кардик
кутунва. Алай вахтунда и система-
да 6548 аял регистрация авунва.
Гьар йисуз чи аялри конкурсра,
первенствойра, чемпионатра иш-
тиракзава ва чпин агалкьунрал-
ди шадарзава. Акьалтзавай не-
сил ватанпересвилин гьиссерал-
лаз тербияламишунизни кьетIен
фикир гузва. И жигьетдай аялрихъ
галаз гуьруьшар, кинотарсар ту-
хузва, музеяр тешкилзава, экскур-
сияр тухузва. Активвилелди кар-
дик кутунвай «Пушкинан карта»
ишлемишзава.

- Улубег Муьгьуьдинович, ма-
териалринни техникадин база
мягькемарунин жигьетдай
гьихьтин кIвалахар тухузва ва
фикирдик ква?

- Алай йисуз, «Образование-
дин школайрин системайрин мо-
дернизация» госпрограммадин
сергьятра аваз, Ярукьваларин,
Хожакъазмайрин, Гъепцегьрин,
Советскдин, Киркарин ва Гарагъ-
рин школайра  еке ремонтар аву-
на. Гьелбетда тамамвилелди
гьеле акьалтIарнавач. Са жерге
кIвалахар амазма. Къвезвай йи-
сузни са шумуд школада  ремон-
тар авун пландик ква.

- Суьгьбет авунай чухсагъул.

 сес      1- январь, 2024- йис.

ГАЗЕТ кIелзавай гьуьрметлу
районэгьлияр! Квез ЦIийи йис муба-
ракрай! Къуй, ам куьн патал сагъвал
галайди, мублагьди, фикирдиз къа-
чунвай крар кьилиз акъатдайди, га-
зетдай анжах шад ва хуш хабарар
кIелдайди, газетдинни ам
кIелзавайдан алакъаяр мадни мягь-
кем жедайди хьурай.

Дуьшуьшдикай  менфят къачуна
2024-йис патал газет кхьинин ком-
панияда жумартлувилелди  иш-
тиракай вири районэгьлийриз,
ЦIийи йис патал газет кхьинив
и кардин важиблувал фикирда
кьуна эгечIай вири руководител-
риз рикIин сидкьидай чухсагъ-
ул лугьузва.

      «САМУРДИН СЕС»
   газетдин коллектив.



 

сес

  1- январь, 2024- йис.

Лугьуда хьи, аялар чи гележег я. Заз къе диде-бубай-
рихъ галаз сад хьиз гьа гележегдикай къайгъу чlугвазвай
чи аялриз чирвилер ва тербия гана халисан инсанар яз
уьмуьрдин рекьел акъудзавай малимриз ва тербиячийриз
рикlин сидкьидай Цlийи йис мубаракиз кlанзава.

Къуй квехъ мадни бегьерлувилелди кlвалахдай сагъ-
ламвал ва хушбахтвал хьурай.

                                                                           Наби НАБИЕВ,
                                            малим,зегьметдин ветеран.
                                                                               Цlийи хуьр.

Гьуьрметлу къелемдин юлдашар! Квез
алукьнавай Цlийи йис мубаракрай!

Чахъ галаз санал бегьерлувилелди
кlвалах авунай чухсагъул. Квез алукьнавай
йисуз мягькем  сагъвал, хизанда хушбахт-
вал хьун чи мурад я.

 сес            1- январь, 2024- йис.

2023-йис. Ам куьн паталди
гьихьтинди хьана?

 Вичин кIвалахдин
               халис пешекар

ЦIийи йис мукьвал хьуниз килигна зун  «Жегьилрин крарин ва
туризмадин рекьяй отдел» МКУ- дин директор Фарид Бейбуто-
вахъ галаз гуьруьшмиш хьана. 20I6- йисан февралдин вацра вичин
везифайрив эгечIай Фарид Бейбутова отделдин вилик акъвазна-
вай месэлайриз кьетIен фикир гузва.

-Фарид Бадрудинович
чи газет кIелзавайбур патал
куь отделди ийизвай
кIвалахдикай чаз суьгьбет
авуртIа жедани?

-Гьелбетда, «Самурдин
сес» газет за гьар йисуз
кхьизва. Гьар  сеферда акъ-
атзавай нумра  за ашкъидал-
ди кIелзава. Зи кIвалахдикай
лагьайтIа, кIвалах за вилика-
маз тестикьарнавай план-
дин бинедаллаз тухузва. Чи
отделди МР-дин культурадин
ва гьакIни физический куль-
турадин ва спортдин отдел-
рин куьмекдалди  са жерге
серенжемар кьиле тухузва.
И жергедай яз спортдин
акъажунар, викторинаяр, гьар
жуьредин акцияр, жуьрэтлуви-
лин тарсар, тематикадин гуьруь-
шар кьиле тухузва.

Тариф авун туш, эхиримжи
йисара чна тухвай кIвалахдиз ки-
лигна, Магьарамдхуьруьн район-
ди республикадин амай район-
рин арада 3-  чка кьуна.

-Фарид Бадрудинович акъ-
атзавай йисуз куь кIвалахда куь-
не  гьихьтин агалкьунар къазан-
мишнава?

-Акъатзавай йисузни чна чи
кIвалах зайифарнач, руьгьдинни
ахлакьдин тербиядихъ галаз
алакъалу 30 дав агакьна волон-
террин мярекатар тешкилнава. И
крар вилик тухун патал пуд вишев
агакьна волонтерри куьмек гуз-
ва. И жергедай яз, «Гьан кван,
гадаяр», военный ва спортдин
къугъун, пневматикадин  яракь-
дай лишанар кьуна ягъунай, акъ-
ажунар  ва гзаф масабур тешкил-
лувилелди кьиле тухвана ва мад-
ни тухун хъийида.

-Фарид Бадрудинович жегь-
илриз руьгьдин тербия  гунин
кIвалах куьне гьикI тухузва?

-Жаванризни, жегьилриз руьгь-
динни ахлакьдин тербия гунин
кIвалах мадни хъсанарунин мурад-
далди районда волонтеррин гьере-
кат вилик тухудай центр ва военно-
патриотический тербия гунай ко-
миссия тешкилнава.

Ватанпересвилин темайрай
конкурсар тешкилзава, яшар бегь-
ем тахьанвай аялрин арада «Нар-
котикриз ваъ» ва «Сагълам
уьмуьр»  пропаганда авунихъ эл-
къуьрнавай кIвалах давамарзава,
жегьилриз руьгьдинни ахлакьдин
тербия гунин кIвалахда агъсакъал-
риз, ва СВО-дин участникриз екез
фикир гузва. Райондин школайра
ачух тарсар, гуьруьшар кьиле тухуз-
ва. Анал абуруз гьар жуьредин лек-
цияр кIелунин патахъай машгьур
ксариз, общественный деятелриз
теклифзава. И мукьвара Магьа-
рамдхуьруьн 2- нумрадин школа-
диз мугьман хьайи Общественный

палатадин  председатель Агъа-
даш Нагъметуллаева чIехи клас-
сра  авай аялриз хъсан рикIи
чIугвадай ихтилатар авуна. Йиса
3-4 сеферда Махачкъаладай
«Жегьилрин крарин ва туризма-
дин рекьяй» отделдин куратор
Эфендиева Наиля къвезва. Ада
райондин школайра гьар жуьре-

дин лекцияр «Терроризма-
диз ваъ» ва са жерге ва-
жиблу темайрай тарсар ту-
хузва.

-Фарид Бадрудинович
чи райондиз хквезвай
мугьманар, къвезвай тури-
стар патал гьихьтин
кIвалах кьиле тухузватIа
чи газет кIелзавайбуруз
ихтилат авуртIа жедани ?

-Гьелбетда, чна район-
диз къвезвай мугьманар,
туристар патал лап хъсан
шартIар арадал гъанва ва
мадни гъиз алахънава. От-
пускайрин вахтунда чпин
вахт менфятлудаказ  кечир-
мишунихъ, ял ягъунихъ,
чпин сагъламвал мягьке-

мар хъувунихъ еке метлеб ава.
Шадвал кутадай кар ам я хьи,
Магьарамдхуьруьн  райондин
Приморск хуьр югъ- йикъалай
гегьенш, авадан жезва, ял ядай
туристар, хтанвай мугьманар па-
тални игьтияжлу  макандиз эл-
къвенва. Аниз гьар йисуз Вири-
россиядин шегьеррай агъзур-
ралди ял ядай туристар къвез-
ва, чпин сагъламвал мягькемар-
зава.

Лугьун герек я,  ял ядай
кIвалер лап гуьзел чкадал ала:
кьуд пад там, тамукай рахайтIа
аниз фейи гьар са кас гьейран
жеда, яру ктабдани  гьатнавай
гзаф жуьрейрин набататар
гьалтда, виш йисарин къавахрин,
мегъуьн, макъун тарари, абуру
гузвай цIару серинри, михьи гьа-
вади, шуршур ацалтна авахьза-
вай къайи къарасуйри, тарарал
аруш жедай кьуд пад къацу лиа-
найри, къвезвай туристар гьей-
ранарзава.

7

-Фарид Бадрудинович  тури-
стриз ял ядай кIвалера къулай
шартIар авани?

-Ял ядай кIвалерикай
рахайтIа, ина туристриз яшамиш
жедай, къулай шартIар яратмиш-
нава, къаткидай кьве мертеба-
дин дарамат ава, ана 40 кас кьа-
булдай мумкинвал ава. Идалай
гъейри, общественный тIуьнрин
идараяр, ресторанар, кафе-ба-
рар ава.

Приморск ял  ягъун патал хкя-
навай виридалайни машгьур чка
хьанва туристриз. Ина авай къу-
лай шартIариз килигна аниз
къвезвай мугьманрин, туристрин
кьадарни йис-йисандалай артух
жезва.

- Фарид Бадрудинович мугь-
манар, туристар лап хъсан я,
бес чи аялар патал гьихьтин ял
ядай мумкинвилер аватIа чир
хьанайтIа хъсан жедай.

-Шадвал кутадай кар ам я хьи,
чи Магьарамдхуьруьн районда
аялриз ял ядай Приморский ла-
герь кардик кваз гзаф йисар я.
Лугьун герек я, лагерь тIебиатдин
лап гуьзел чкадал ала, ам гьуь-
луьн патав, тамун юкьвал ала.
Ина аялриз яшамиш жедай, ял
ядай къулай шартIар яратмишна-
ва, ксудай кьве мертебадин да-
рамат, спортдин майданар, сто-
ловая, медпункт кардик ква. Гьар
йисуз 1- июндилай  лагерди ви-
чин кIвалах башламишзава.

Гьуьрметлу Фарид Бадруди-
нович  чи районда жегьилриз
кьетIен фикир гузвай, абурун ге-
лежег экуьди ва михьиди хьун
патал зегьмет чIугвазвай, куьн
хьтин жавабдар, савадлу кас хьу-
нал за шадвал ийизва. Чпин къул-
лугъ намуслувилелди тамамар-
завай волонтерризни баркалла
лугьуз кIанзава. Чи чIехи бубай-
рин адетриз гьуьрмет авун ва
къайгъударвал чIугун  куь мурад
тирди заз аквазва. Алукьзавай
ЦIийи йис квез мубаракрай!
КIвалахда квез мадни еке агал-
кьунар хьурай.

Суьгьбет авунай чухсагъул.

                                     ЖАННА.

Вичин  кIвалахдин
   халис  пешекар
6

      Конкурсдин
нетижаяр кьуна

 23- НОЯБРДИЗ Махачка-
лада ДИРО- да яш тамам та-
хьанвай аялрин иштираквал
аваз бедбахтвилин дуьшуьш-
рикай профилактика яз респуб-
ликадин Образованиедин Ми-
нистерстводин ва Дагъустан-
дин Прокуратурадин регьбер-
вилик кваз «Профилактика не-
счастных случаев с участием
несовершеннолетних» конкур-
сдин финал кьиле фена. Кон-
курсдиз кьве этап авай: муни-
ципальный ва республикадин.
Муниципальный этапда гъалиб
хьайи аялри финалда ишти-
ракна. Финалдиз, санлай къа-
чурла, 77 видеоролик акъатна-
вай. Конкурсда 7-11- классрин
школьникри ва юкьван про-
фессиональный образование-
дин учрежденийрин студентри
иштиракна. Чи аялрини и мя-
рекатда хъсан нетижаяр къа-
лурна. Конкурсда иштирак
авур  Буткъазмайрин юкьван
школадин 11- классдин учени-
ца Саидова Эльмира (Малим-

Джалилова Ирена Набиевна)
чпин номинациядай гъалибвал
къазанмишна. И финалдиз
акъатай 77 видеороликдикай
вини дережадин чка кьаз хьу-
ник малимдин еке пай ква.

 Конкурсдин кlвалахда Об-
разованиедин Министр Яхья
Бучаева,  Дагъустандин аялрин
обмундсмен (аялрин терефар
хуьзвай кас) Марина Ежовади
иштиракна, гъалиб хьайибуруз
дипломар ва маса пишкешар
гана.

Аял конкурсдиз гьазурай
малимдиз ва викlегьвал къалу-
рай чи аялдиз заз рикlин  сид-
кьидай и гъалибвал тебрик ийиз
кlанзава. Къуй, абурухъ мадни
еке агалкьунар, алукьнавай
Цlийи йисуз цlийи агалкьунар
хьурай. Абуруз аферин!

                        Н.НАБИЕВ.
Шикилда: Буткъазмайрин

школадин урус ч!аланни литера-
турадин малим Джалилова Ире-
на Набиевна ва Образование-
дин Министр Я. Бучаев.

  Уьмуьрдин тарс
ЗИ вири хьанвайди 13 йис

тир. За диде-бубадивай
цIийи телефон къачун патал
са тIимил пул чпин патай-
ни гун, алава хъувун т1а-
лабнай. ЧIехи пай пулунин
за фадлай аста-аста
кIватIнавай. Пулунин тIвар
кьурла, бубади заз картай-
рал (къугъвадай чарар)
къугъун теклифна, дидеди-
ни вилералди рази хьун па-
тал ишара авуна.

Сифте зи крар къуьл тир,
акваз-такваз зи капитални
артух жезвай. Зи кефи куьк
тир. Заз бубадин  язухни
къвезвай.

Анжах са легьзеда чарх
кьулухъ элкъвез башламиш-
на. Аквай гьаларай, бахту-
ни захъ далу элкъуьрна.Кар-
тайрал къазанмишай вири
пул хъфинин тIал заз ава-

чир, эгер зи зегьметдал,
пелез гьекь акъатна
кIватIнавай, пулни
хъфеначиртIа. Генани за
умуд кутазвай: бубади за-
рафат ийизва- пул зав вах-
гуда. «А виле цIам»,- лугь-
уда лезгийри. Дахди, пул
вичин жибинда хтуна, ла-
гьана: «Чан хва, им за ваз
гайи уьмуьрдин тарс я,
мад пулунал къугъвана заз
такурай, ван тахьурай».

Вахтуналди телефонди-
кай за вил атIана, мад ге-
рек кьадар пул кIватI хъий-
идалди. Анжах заз гайи а
тарс рикIелай  за садрани
ракъурнач ва чарарал пул-
дихъ- пулсуз садрани
къугъун хъувунач.

                Наби Набиев,
       малим. ЦIийихуьр.

Азадогъли хуьруьн СОШ- дин
9- класс куьтягьайдан гьакъиндай
2009- йисуз Насруллаева Дилара-
диз гайи 05 ББ 0110142- нумра-
дин аттестат квахьуниз килигна
къуватда амачирди яз гьисабин.

I-январь- ЦIийи йис
7-январь- Рождество

Христово
23-февраль –Ватан хуь-

звайдан югъ
8-март- Дидейрин Меж-

дународный югъ
I-май- Гатфарин ва зегь-

метдин сувар
9-май – Гъалибвилин

югъ
I2- июнь- Россиядин югъ
4-ноябрь – Халкьдин сад-

вилин югъ

       2024- ЙИСУЗ
           ЯЛ ЯДАЙ
 СУВАРИН ЙИКЪАР


